
e da sua traducién ao castelan co titulo
Amarte, na Catarata

o dia a dia reproducimos

estereotipos machistas sen
nos decatar porque vivimos
nunha sociedade patriarcal; as
familias, os medios de comuni-
cacién e tamén o sistema edu-
cativo contriblen a perpetualos.
A incoherencia entre o que pen-
samos e o que facemos (curri-
culum oculto) delata o peso da
socializacién do que non somos
conscientes, unha influencia tan
sutil que resulta moi eficaz. Polo
tanto hai que estar alerta, e para
desvelar a desigualdade tere-
mos que por os lentes violeta.

A coeducacién pon aqui o foco,
pois é unha intervencién inten-
cionada e consciente para libe-

14 REVISTA GALEGA DE EDUCACION - NUM. 77  XULLO 2020

rar a mulleres e homes da dita-
dura de xénero, perspectiva que
abriu o pensamento feminista.
Este proceso implica ter unha
posicién critica fronte aos valo-
res dominantes asi como “desa-
prender” actitudes moi arraiga-
das. A educacién en igualdade
pivota sobre tres piares basicos:
equidade, asertividade e empa-
tia, pofiendo no centro o coida-
do, que supdn estar ai, acarifiar,
"facerche sentir que me afecta o
que a ti che pase”; ademais, es-
timula a autonomia e o respec-
to, os valores para vivir ben, os
que dan a vida e que facilitan o
bo trato en lugar da competitivi-
dade e a violencia.



A coeducacion ten que impreg-
nalo todo e non sé certas mate-
rias ou momentos puntuais. Es-
tamos a falar da educacién para
a auténtica transformacién so-
cial que ten que abrirse as fami-
lias implicando a toda a comuni-
dade. Tanto nas casas como na
escola é fundamental velar pola
corresponsabilidade nas tarefas,
asi como sermos conscientes
das expectativas que deposita-
mos nas criaturas de cara ao seu
futuro, tratando de desmontar
os prexuizos que levan a repar-
tir os papeis da vida en funcién
do sexo, con mandatos diferen-
ciados: a elas a beleza e o coida-
do do privado, €, a eles o poder
e o relativo ao mundo publico.
Podemos cambiar o conto, va-
lorando a sensibilidade nos ne-
nos e a valentia e independen-
cia nas nenas. Non se trata de
prohibir certos xoguetes, sofios
ou expectativas, senén de abrir
o abano, ampliar o horizonte,
ofrecendo mais posibilidades
de medrar de acordo coas po-
tencialidades de cada quen.

A coeducacién supén un paso
revolucionario porque interpe-
la a todo o sistema social. E o
momento de dicilo ben claro:

se non coeducamos, estamos a
educar na desigualdade!

Hoxe estamos mais cerca de
conseguilo porque a forza do
movemento feminista calou na
sociedade e vemos como se po-
fien en marcha politicas favora-
bles & igualdade. Temos unha
lexislacion que obriga, pero ain-
da falta velar polo seu cumpri-
mento; as administraciéns ain-
da non asumen un compromiso
serio que permita superar as
acciéns puntuais e os proxec-
tos illados. Precisamos torcer a
poderosa inercia e reclamar un
pacto de estado pola coeduca-
cién!

Sabemos que ¢ dificil desmon-
tar séculos de desigualdade es-
trutural e simbdlica. Isto vai re-
quirir desvelar os mecanismos
da cultura patriarcal polos que
reproducimos as asimetrias que
tanto afectan a nosa identida-
de e as nosas relacions sociais.
Paralelamente, debemos des-
envolver un pensamento criti-
co contra o sexismo porque a
orde social invisibiliza as causas
das desigualdades, déandolles

unha aparencia de normalidade
e xustificAndoas como naturais.

Isto vai permitir construir o co-
fiecemento superador do andro-
centrismo, que integre o saber
das mulleres e as suas contribu-
ciéns e visibilice a sta presenza
e os seus logros na ciencia e na
historia. “Elas tefien que sair na
foto”; pois sen referentes femi-
ninos no coflecemento estamos
cometendo unha inxustiza e li-
mitando os modelos que orien-
tan as expectativas. Debemos
reparar nos materiais curricula-
res que adoitan estar inzados de
sexismo, con exemplos estereo-
tipados e cunha grande despro-
porcién na presenza de homes e
mulleres nos relatos e nas repre-
sentacions.

Se aprendemos a “ver” e a ana-
lizar a realidade (informacién,
peliculas, canciéns, publicida-
de, arte, videoxogos...) seremos
quen de identificar o machismo
mais invisible. Aprenderemos a
ver como se organiza o reparto
de poder e de recursos e a co-
bertura ideoldxica que o xusti-
fica. Cémpre sinalar que a des-
valorizacién das mulleres é o
resultado da misoxinia tan es-
tendida nas nosas crenzas; de-

Primeiro Congreso Internacional de Coeducacién (Madrid 2018). De esquerda a dereita: Carmen Ruiz Repullo, Chis Oliveira, Amparo Tomé, Elena
F. Trevifio e Marina Subirats.

bemos deixar de ver as mulleres
como o segundo sexo e deixar
de ver normal o protagonismo
masculino. Asemade, se quere-
mos un mundo igualitario debe-
mos coidar a linguaxe porque
a través dela representamos o
mundo e o noso pensamento,
por iso compre empregar unha
linguaxe inclusiva, pois o que
non se nomea non existe.

Non se poden esquecer a ho-
rizontalidade e a cooperacion
como formas de relacién e de
traballo, deben trasladarse & or-
ganizaciéon e @ metodoloxia que
se emprega na escola.

Os espazos escolares tamén
merecen atencién, son repre-
sentaciéns a escala micro de
como nos colocamos no mun-
do. O patio non pode seguir
sendo o monopolio do futbol,
onde os nenos ocupan o centro,
mentres que as nenas quedan
nas marxes. Haberia que intervir
no recreo, introducir xogos coo-
perativos nos que a masculini-
dade e a feminidade tradicional
queden diluidas.

No asesoramento para os itine-
rarios educativos e profesionais
ten moita importancia a orienta-
cién, o reto é facer intervencions
que impidan o nesgo de xéne-
ro, para avanzar na procura da
autonomia persoal e no apode-
ramento das rapazas e estimular
os valores do coidado e a expre-
sividade nos rapaces. Mais mu-
lleres nas STEM e mais homes
no maxisterio e na saudel!

Unha lifia clave nesta transfor-
macién é a coeducacién afec-
tivo-sexual. Hai que implantala
en todas as etapas, traballando
as emociéns para deconstruir a
nosa urda sentimental, apren-
der a recofiecer e amar o noso
corpo para evitar a cousificacion
e a tirania da beleza e a expre-
sar a vulnerabilidade. Ademais,
hai que desenmascarar o mo-
delo “ideal” do amor romantico
e a lei do agrado que se lle im-
poén &s nenas; asi como o mo-
delo dominador que a eles lles
alimenta o "dereito” a seren
agradados, porque este tipo de
modelos estdn na base da vio-

Unha sesion de formacion do Comando Igualdade.

lencia. Precisamos levar & escola
a complexidade do amor, edu-
car para a transformacién da ex-
periencia intima, porque neste
momento da hipermodernidade
e dos vinculos liquidos o mode-
lo amoroso estd en crisel'l. Des-
montar os mitos do amor que
tantas veces se converten en
causa da dominacién masculina
e ensinar que amar é respectar
e coidar de cara ao benestar e
o bo trato.

Nos ultimos tempos as mulle-
res conquistaron moitos espa-
zos e puxeron en primeiro pla-
no as stias propias demandas de
liberdade e de recofiecemento.
Pola contra, os homes ainda te-
fien moito traballo por facer, por
iso é importante revisar o mo-
delo de masculinidade hexemé-
nica, porque vimos dunha lon-
ga tradicion onde ser home era
ser importante, valente, prove-
dor, protector; ese home que
apostaba polo risco, que tifia
que controlar as emociéns e

[1] Ouvera, C. & Trasa, A. (2018). Am@me.
Pensar o amor no século XXI. Vigo: Editorial
Galaxia.

Intervencion do Comando Igualdade diante de 4.000 estudantes.

con incapacidades aprendidas
para comunicalas. Esta forma de
ser home estd en crise, e com-
pre evidenciar os seus custes:
non temos mais que ver as ta-
xas comparativas en esperanza
de vida, morbilidade, acciden-
tes de trafico, consumo de dro-
gas, prostitucién, delitos, ho-
micidios, suicidios... e incluso a
conexion entre ese modelo de
masculinidade e o fracaso esco-
lar. Ademais, esta maneira de vi-
vir a virilidade é un cércere que,
ao non estar no ADN, pdédese
cambiar. Dende a escola pode-
mos dar ferramentas para tirar a

“careta”, porque, ainda que non
o pareza, os homes tamén son
vitimas do patriarcado. O ma-
chismo mata tamén aos homes,
e temos moito que gafar nun
mundo igualitario.

Cando nos adentramos no cam-
po da sexualidade faise eviden-
te que os referentes sexuais es-
tan situados no coitocentrismo,
no falocentrismo e no desexo
masculino. Ademais, hoxe é ur-
xente afrontar que se non edu-
camos nos, educa a pornogra-
fia, que lamentablemente esta
a configurar os imaxinarios se-
xuais. A par deste fenémeno

O comando Igualdade viaxa a Compostela para unha intervencion.

tamén se estende a cultura da
violacién que erotiza a violencia
ligada ao sexo, que alimenta a
tolerancia coa violencia sexual,
a banaliza ou incluso a xustifi-
ca; proba disto é a proliferacion
de fenédmenos como as “mana-
das”.

En definitiva, a coeducacién
sentimental ten que axudar
construcién dun proxecto de
vida propio e das pontes de en-
tendemento entre as persoas na
sta diversidade, con indepen-
dencia de identidades e orien-
tacions. Esta perspectiva seria a
mellor forma de prevencién da
violencia en xeral e especifica-
mente da que se deriva do ma-
chismo.

Podemos concluir que “A coe-
ducacién non é unha opcién, é
unha esixencia”.?

[2] Susirats, M., Tomeg, A. & SoLsona, N. (2019).
“iPor qué es importante reforzar la coeduca-
cién?” en Coeducar: poner la vida en el centro
de la educacién. Dosier Grad.

